
 

 

‘Core’ diru-sarrerak 1.886,2 M€-koak dira, eta negozio-bolumena % 8,6 hazi da 

Kutxabankek emaitza errekorra lortu du 2025ean: 
641,3 M€ (+% 19,7) irabazi du, kreditu-
inbertsioaren hazkunde handiarekin 
 
Partikularrak eta familiak. Etxebizitzak erostera bideratutako finantzaketa berria 4.302 M€-ra 
iritsi da (+% 26,3), eta kontsumora bideratutakoa % 12,4 igo da 
 
Enpresak eta erakundeak. Kreditu-saldoa % 11 hazi da: Banka Korporatibokoak % 16 egin du 
gora, eta Enpresetakoak % 18. Sustapen kreditua: eraikitzen ari ziren 5.911 etxebizitza 
finantzatu ziren, 2024an baino % 43,5 gehiago 
 
Finantzaketa jasangarri berria: 4.000 M€ ingurukoa izan da (+% 55). % 74,3 enpresetara 
bideratu zen, hipoteka berrien % 20 baino gehiago da hori, eta % 40 hazi da kontsumoan 
 
Merkatuko laugarren sozietate kudeatzailea eta hirugarrena harpidetzei dagokienez. 
Inbertsio-fondoak % 14,3 hazi dira, eta balantzetik kanpo kudeatutako ondarea 44.600 M€-
tik gorakoa da 
 
Digitalizazioan aurrerapen eta irtenbide gehiago. Hipoteken % 95, kontsumorako kredituen % 
86 eta aurreikuspen-produktuen % 75 online kanalen bidez kudeatzen dira. Erakundeko 
bezeroen % 68 aktibo daude banka digitalean 
 
Kaudimenean liderra (CET 1 phased in % 21,6) eta sektoreko berandutza-ratiorik 
txikienarekin: % 1,1era murriztu du eta batez bestekoa baino oinarrizko 160 puntu txikiagoa 
da 
 
Gizarte-ekarpena. Diru-sarreren % 79 gizartera itzultzen da soldata, hornitzaileei egindako 
erosketa, zerga-ordainketa eta gizarte-dibidendu bidez (384,7 M€, emaitza garbiaren % 60) 
 
Dibidendu soziala. 2026rako payout-a handitzea onartu du, %70eraino, emaitzak eta 
kaudimen mailak lagunduta 
 

2026.02.12.- Kutxabankek errekorreko emaitza garbia lortu zuen 2025ean, % 19,7 igo baitzen 
2024koaren aldean, 641,3 M€-raino, merkataritza-dinamismo handiak eta bere hazkunde- eta 
dibertsifikazio-ekimen estrategiko nagusien errendimendu sendoak bultzatuta.  

 ‘Core’ jardueraren diru-sarrerak 1.886,2 M€-koak izan ziren (-% 6,3), interes-tasen kurbak interes-
marjinan izan zuen eraginaren ondorioz. Sarrera horiek zerbitzu eta aseguruengatiko diru-sarreren 
bolumen eta ekarpen gero eta handiagoek konpentsatu zituzten partzialki, % 8,2 igo zirelarik, batez 
ere ondare-kudeaketagatik (balantzetik kanpoko baliabideak: inbertsio-fondoak, zorro delegatuak 
eta aurreikuspena), zeina % 14,2 hazi baitzen. 

Magnitude nagusien bilakaerak hazkunde- eta dibertsifikazio-estrategiari erantzuten dio, 
partikularretan eta familietan egindako kreditu-inbertsioa eta enpresetarako finantzaketa nagusi 
direla: 2025ean, hipoteka berriak ematea % 26,3 handitu zen, eta ekoizpen-sareari emandako 



 

 

laguntzak handizkako saldoa % 11 haztea eragin zuen, Banka Korporatiboak (+% 16) eta 
Enpresetarako Bankak (+% 18) bultzatuta.  

Ekitaldiaren itxieran, negozio-bolumena (kredituak, gordailuak eta balantzetik kanpoko baliabideak) 
% 8,6 igo zen 2024koaren aldean, eta 145.750 M€-koa izan zen. 

Jokabide hori Taldeak bere interes-taldeei egiten dien ekarpenera eramaten da. Bere diru-sarreren 
% 79 (1.956,7 M€)* gizartera itzuli zen 2025ean soldata, hornitzaileei egindako erosketa, zerga-
ordainketa eta dibidendu sozial bidez. Gainerakoa, hazkunde iraunkor edo jasangarrira bideratu 
zen. Emaitza garbiaren % 60 (384,7 M€) fundazio akziodunei banatu zaie beren gizarte-ekintza 
garatzeko. 2025ean, gainera, 400 M€-ko gauzazko ezohiko dibidendu bat banatu zuen (Iberdrolaren 
akzioetan). 

Kutxabankek payout-aren igoera onartu du 2026rako, %70eraino; hazkunde erritmoan eta 
kaudimen mailan oinarritutako erabakia. 

Bezero partikularrentzako kreditu gehiago, hipotekak eta kudeaketa digital gehiago nagusi direla 
2025ean berriro egiaztatu zen tasak jaisteak inbertsio-eskaria suspertzen duela. Partikularrei eta 
familiei emandako kredituetan, Kutxabankek gorakada handia izan zuen etxebizitza erosteko 
finantzaketa berrian (hipotekak), 4.302 M€-ra iritsi baitzen (+% 26,3). Kontsumorako maileguak 
emateak, beste apustu estrategikoetako batek, errekorra hautsi zuten eta % 12,4 hazi ziren, 828 
M€-raino. Azken atal horretan, Merkataritza kredituak % 13 egin zuen aurrera. 

Esparru horretan, nabarmentzekoa da, halaber, online kontratazioa gero eta handiagoa dela, 
irtenbide digital gero eta gehiago dagoelako eskura: uneren batean hipoteken % 95, kontsumorako 
kredituen % 86 eta aurreikuspen-produktuen % 75 kanal digitalen bidez kudeatu ziren. 2025aren 
itxieran, Taldeko bezeroen % 68 aktibo zeuden banka digitalean. 

Enpresa-sarearen finantzaketaren hazkunde sendoa  
2025ean, handizkako negozioaren kreditu-inbertsioa, enpresa-ehun edo sarea laguntzera eta 
garatzera bideratua, modu sendo eta iraunkorrean hazi zen eta 16.043 M€-ko saldoa izan zuen 
(2024koaren aldean +% 10,9), Banka Korporatiboa (% 16 hazi zen, 7.091 M€-raino) eta 
Enpresetarako Banka (% 18 handitu zuen finantzaketa, 2.717 M€-raino) nagusi zirela.  

Handizkako Bankan ere Financing Solutions arloa nabarmentzen da –finantzaketa sindikatua eta 
baliabiderik gabea (project finance)–, zeinak 1.300 M€-ko eragiketak metatzen dituen; % 40 
finantzaketa jasangarria. Higiezinen sustapenean, eraikuntzan zeuden etxebizitza finantzatuak 
5.911 unitate izan ziren (+% 43,5). Banka Instituzionalean baliabideak 7.100 M€-ra iritsi ziren.  

Banka jasangarria % 55 hazi da: % 75 inguru, enpresetara zuzendua 
2025ean, Kutxabankek banka jasangarriarekiko konpromisoan aurrera egin zuen, emandako 
finantzaketa % 55 handituz 2024koaren aldean, eta 3.968 M€-ra iritsiz. % 74,3 enpresetara bideratu 
zen, kontsumo ‘berde’arena % 40 hazi zen, eta hipoteketan ekoizpen berriaren % 20 baino gehiago 
izan zen.  

Era berean, berme-akordio bat sinatu zuen Europako Inbertsio Fondoarekin (EIF), eta, horri esker, 
finantzaketa berria bideratu da ekonomiara, ETEen trantsizio bikoitzera –jasangarri eta digitalera– 
zuzenduta.  
 

 
 
*1.956,7 M€-ko diru-sarrerak, marjina gordin gisa neurtuta, tasarik eta kargarik gabe  



 

 

Merkatuko laugarren sozietate kudeatzailea eta hirugarrena harpidetza garbietan 2025ean  
2025ean, Kutxabank sektoreko laugarren sozietate kudeatzailea izan zen inbertsio-fondoetan, eta 
hirugarrena harpidetza garbietan. Erakundeak 44.600 M€ baino gehiagoko ondarea kudeatzen du 
balantzetik kanpoko baliabideetan (inbertsio-fondoak, zorro delegatuak eta aurreikuspena). 

Aldi horretan, inbertsio-fondoetako baliabideen bolumena % 14,3 hazi zen 2024koaren aldean – % 
7,3ko kuotari eutsiz–, eta % 5,1eko igoera izan zen pentsio-plan indibidualetarako ekarpenetan. 
Gainera, BGAEetan kudeatutako ondarean duen lidergoa sendotu du (% 5,5 hazi zen 2025ean), % 
48ko kuotarekin. 

Aseguru-negozioaren gero eta ekarpen handiagoa   
Kutxabanken aseguru-negozioak hazkunde nabarmena izan zuen berriro 2025ean: 123.860 poliza 
berri, produkzio berriko primak % 18 haziz, 108 M€-raino. Portaera horren ondorioz, aseguru-
negozioak 193 M€-ko ekarpena egin zion Taldearen marjina gordinari, batez ere Etxe aseguruaren 
(+% 24 komisio-bolumenean) eta Auto Aseguruaren (+% 11 komisio-bolumenean) jarduerak 
bultzatuta. 

Epe honetan, Kutxabank Seguros funtzionalitate digital berriak gehitu ditu simulazioan, 
kontratazioan eta kudeaketaren digitalizazioan: Bidaiako Laguntza aseguruen, Kontsumo 
babestuaren eta Auto eta Moto aseguruen kontratazioa % 100 digitala da, bai eta Etxe 
aseguruetako ezbeharren kudeaketa ere, sektorean eredu berezia duena, AAn oinarrituta.  

Liderra da kaudimenean eta berandutza-ratiorik txikiena du sektorean  
2025ean, Kutxabank berriro sendotu zen Europako Banku Zentralak (EBZ) gainbegiratutako 
sektorean kaudimen- eta berandutza-ratiorik onenak zituen banku gisa: kaudimen-ratioa (CET 1 
phased in) % 21,6koa izan zen, eta berandutza-ratioa % 1,1ekoa; sektoreko batez bestekoa baino 
oinarrizko 160 puntu txikiagoa.  

Errentagarritasun-adierazleei dagokienez, ROTE (kapital ukigarriaren gaineko itzulkina) nabarmen 
hazi zen % 11,3raino, oinarrizko 180 puntutik gora hobetu ondoren urtean. ROA (aktibo osoen 
gaineko errentagarritasuna) % 0,9an kokatu zen; eta efizientzia-ratioa –ROF (finantza-
eragiketengatiko emaitzak) alde batera utzita– % 39,4ra igo zen. Hori guztia, eraldaketa 
teknologikoan eta digitalean eta talentuan inbertitzeko ahaleginari eutsiz. 

Kutxabankek zuhurtasun irizpideak aplikatzen jarraitzen du, oso bolumen esanguratsua bideratuz 
horniduretara. Hala, berandutza-ratioa minimoetan mantendu eta ohiko narriadurak oso gutxitan 
beharko direla aurreikusten den arren, 218,6 M€ bideratu zituen 2025ean sektoreko kontingentzia 
arruntak eta faktore geopolitikoen eta ziurgabetasun makroekonomikoaren ondoriozko 
kontingentziak estaltzeko. 

  



 

 

Kutxabanken kontuak 2025ean 

 2025 % 

Interes Marjina 1.187,5 -13,1 

Zerbitzu eta aseguruengatiko diru-sarrerak  698,6 8,2 

Banku-negozioaren ‘core’ diru-sarrerak 1.886,2 -6,3 

Dibidenduak, baliokidetasunean jartzea eta ROF 93,9 2,1 

Ustiapeneko beste emaitza batzuk  -44,1 -63,2 

Marjina Gordina 1.936,0 -2,4 

Ustiapen Gastuak  -759,4 -4,7 

Ustiapen Marjina 1.176,5 -0,9 

Saneamenduak eta narriadurak -218,6 -57,0 

Bestelako irabaziak eta galerak 70,7 103,3 

Zerga aurreko mozkina 1.028,6 44,1 

Zergak eta bestelakoak -387,3 117,6 

Taldeari esleitutako emaitza 641,3 19,7 
Milioi eurotan  

 


